
Il-Kumitat iltaqa' fil-Palazz, il-Belt Valletta, fl-4.36 p.m.

MINUTI

Il‑Minuti tal‑Laqgħa Nru 2 li saret it‑Tlieta, 5 ta’ Novembru 2013 kienu konfermati.

PERMESS TAL‑KUMITAT

MR SPEAKER (Onor. Anġlu Farrugia): Ninforma lill‑Kumitat li kelli talba mill‑media sabiex jiffilmjaw u jieħdu ritratti għall‑ewwel ftit minuti tal‑laqgħa tal‑Kumitat. Hawn permess? (Onor. Membri: Iva)

Il‑permess ingħata.

Qabel ma nibdew il‑laqgħa nirringrazzjakom li ltqajna f’ħin daqsxejn stramb. Illum, il‑Kumitat Magħżul dwar it‑twaqqif ta’ uffiċċju tal‑kummissarju u ta’ kumitat permanenti dwar l‑istandards, etika u mġiba xierqa fil‑ħajja pubblika, iddeċidejna li niltaqgħu biex ikollna l‑parteċipazzjoni, jekk ikun il‑każ, tal‑persuni li jistgħu jagħtu kontribut. Min‑naħa l‑oħra, bil‑permess tal‑Membri, xtaqt li d‑Deputat Avukat Ġenerali, Dr Donatella Frendo Dimech tieħu sehem fil‑laqgħa tal‑lum. Dan huwa importanti peress li llum ħa nieħdu ċertu pożizzjonijiet legali wara li kellna żewġ laqgħat. Din hija t‑tielet waħda.

Qabel ma nimxi nixtieq nara jekk il‑minuti humiex konfermati. Tagħtu daqqa t’għajn lill‑minuti? Onor. Vella, f’dak il‑pakkett hemm il‑minuti, imbagħad għamilt ukoll il‑punti li dwarhom jidher li ntlaħaq ftehim f’din il‑laqgħa u dawk il‑punti li għadhom questioned. Hemm korrispondenza ... (Off mic) 

Il‑minuti qed noħodhom li huma konfermati. 

Ovvjament diġà kellna żewġ laqgħat. Ġbarna wkoll il‑punti li jidher li ntlaħaq qbil dwarhom, pereżempju d‑definizzjoni ta’ ‘persuna f’kariga pubblika’. Fil‑pakkett li għandkom hemm min huma: għidna persons of trust min huma, membri parlamentari, fejn qed nitkellmu wkoll dwar prim ministru, ministri, segretarji parlamentari, eċċ. Qbilna pereżempju li l‑kunsilliera lokali li huma wkoll persuni eletti f’karigi pubbliċi ... dawn huma regolati minn bord ta’ governanza imwaqqaf taħt il‑liġi dwar il‑kunsilli lokali. Allura dawn m’għandhomx jaqgħu fid‑definizzjoni. Konna diġà ddiskutejnieha. Qed nirrikapitola ż‑żewġ laqgħat. Kellna l‑impressjoni li kienu ħa jidħlu, però issa ġie stabbilit li m’għandhomx jaqgħu taħt il‑kummissarju li ħa jitwaqqaf u l‑kumitat li qegħdin nitkellmu fuqu.

ONOR. FRANCIS ZAMMIT DIMECH: Hekk hi l‑impressjoni tiegħi wkoll.

ONOR. GEORGE VELLA (Ministru għall‑Affarijiet Barranin): Mr Chairman, jekk ħa naslu li nagħmlu din il‑liġi m’hemm xejn xi jżommna milli dawk naqilgħuhom minn hemm u nagħmluhom jaqgħu taħt din il‑liġi xorta ħalli jkollna daqsxejn iktar koerenza. Inkella ħa jkollna min ħa jkun kontrollat b’mod u min ikun kontrollat b’mod ieħor.

MR SPEAKER: Imma tinsiex, il‑punt tiegħek konna ddiskutejnieh l‑aħħar darba. Nistgħu ndaħħlu lil kulħadd, però, ġaladarba diġà hemm bord ta’ governanza ad hoc taħt il‑liġi tal‑kunsilli lokali li jirregola l‑komportament tal‑kunsilliera eletti, x’se nagħmlu? Issir emenda fil‑liġi tal‑kunsilli lokali biex inneħħu dak il‑bord u ngħidu li issa kulħadd jaqa’ taħt din?

ONOR. GEORGE VELLA: Irid ikun hemm iktar uniformità. Sakemm ser jkollna din l‑istruttura, ikollna dan il‑kummissarju ... Ħa ngħid hekk, dawn huma membri eletti per eccellanza, bħall‑membri parlamentari.

MR SPEAKER: Iva, iva, aħna meta morna għal dan il‑kumitat żgur li kellna f’moħħna l‑membri parlamentari u żgur kellna f’moħħna ‑ u jidhirli li qajjimtha inti f’waħda mil‑laqgħat u għamilt sew ‑ li l‑persuni li jkunu nominati fis‑segretarjat minn ministru għandhom jiġu inklużi wkoll. Imbagħad semmejna u tkellimna dwar jekk il‑kunsilliera għandniex indaħħluhom ukoll? Issa dwar il‑kunsilliera, filkas nagħti l‑kelma lid‑Deputat Avukat Ġenerali Dr Donatella Frendo Dimech, sibna li hemm liġi apposta u hemm bord apposta li jirregola l‑komportament tagħhom. Din hija diskussjoni, jekk ħa niddeċiedu u ngħidu li għandna ndaħħluhom ukoll, però wieħed irid joqgħod daqsxejn kawt ladarba hemm diġà struttura li tirregola l‑kunsilliera. 

DR DONATELLA FRENDO DIMECH (Deputat Avukat Ġenerali): L‑ewwel nett prinċipju kardinali tar‑rule of law hija clarity of the law. Naħseb li dak li wieħed għandu jasal għalih b’mod ċar huwa liema hu l‑qafas regolatorju ta’ dawn il‑persuni. L‑importanti hija li ma jkunx hemm overlapping! Inizjalment l‑idea kienet li dawn ma jiffurmawx parti minn dan il‑qafas, però, dan ma jfissirx li forsi at a later stage jiddaħħlu jew inkella alternattivament ... u jien ngħid li għandu jkun at a later stage peress li xi ħaġa bħal din naħseb li se jkollha t-teething problems tagħha, allura it should be introduced piecemeal. Allura forsi jkun iktar għaqli li at this point in time jitħallew, la huma diġà regolati taħt dak il‑qafas. Sadanittant wieħed qed jagħti ċertu spazju biex naraw din kif se taħdem. Jekk huwa l‑każ li ngħidu sena oħra, sentejn oħra: iva, naħseb li wasal iż‑żmien li dawn jiddaħħlu hawn, mela allura jinħarġu minn taħt il‑liġi regolatorja tagħhom. Però l‑importanza mill‑aspett purament legali, għax id‑deċiżjoni hija f’idejkom, li kemm jista’ jkun jiġi minimizzat xi tip ta’ overlapping. Issa, jekk tidħolx minn issa taħt waħda jew taħt l‑oħra ... però l‑opinjoni tagħna hija li we should introduce it piecemeal; let’s go for what is unregulated, imbagħad at a later stage fil‑każ jiddaħħlu. 

MR SPEAKER: L‑Onor. Francis Zammit Dimech.

ONOR. FRANCIS ZAMMIT DIMECH: L‑ewwel reazzjoni hija li naqbel, għalkemm il‑ħsieb kien li jkunu inklużi, iżda nifhem l‑argument tad‑Deputat Avukat Ġenerali li għandna nevitaw overlap. Forsi nżid argument ieħor. Għandna wkoll ikollna focus iktar ċar għalissa. Ejja nimxu, però, ma neskludux li ’l quddiem wieħed jista’ jespandi l‑iskop.

MR SPEAKER: Fil‑fatt, hemmhekk hemm annotament li matul l‑istess l‑aħħar laqgħa li kellna, konna wasalna li għandha tingħata attenzjoni li ma jkunx hemm overlapping fis‑sens li ma jiġux inklużi persuni li l‑imġiba tagħhom tkun diġà qiegħda tiġi regolata minn xi awtorità oħra. Għalhekk, allura, morna fuq il‑liġi dwar il‑kunsilli lokali.

DR DONATELLA FRENDO DIMECH: Sur Speaker, jekk meta se jiġi magħmul id‑draft act forsi fih ikun kjarament provdut li minn żmien għal żmien, anke permezz ta’ avviż legali - biex wieħed ma joqgħodx jidħol fin‑neċessitajiet - jistgħu jiġu inklużi permezz ta’ iskedi, persuni jew entitajiet oħra; biex ma jkollniex il‑bżonn li we go back to the drawing table u jkun hemm bżonn ... Żieda jew tnaqqis fl‑iskeda tal‑persuni li se jiġu regolati jkun jista’ jsir permezz ta’ avviż legali.

ONOR. FRANCIS ZAMMIT DIMECH: Ikollok skeda li tkun tista’ tiġi emendata b’avviż legali.

MR SPEAKER: Qabel ma nipproċedu, inkun qiegħed ngħid sew li hawn qbil bejn il‑membri kollha li dwar il-persuni ... (Interruzzjonijiet)

ONOR. FRANCIS ZAMMIT DIMECH: Basta jkun hemm li ’l quddiem nistgħu ngħaqqdu ...

MR SPEAKER: M’għandhomx jiġu inklużi, però ma neskludux li ’l quddiem jistgħu jiġu inklużi. L‑Onor. George Vella.

ONOR. GEORGE VELLA: Ma nafx bl‑amment x’inhuma n‑normi li hemm imniżżlin f’dan il‑kumitat tal‑governanza li hemm għall‑kunsilli lokali. Irridu naraw li ma jkunx hemm xi differenza enormi bejn kif jiġu kkontrollati huma u issa ħa jiġi kkontrollat membru parlamentari. Jekk naraw li hemm xi differenzi kbar irridu naraw kif se nimbarkawhom dawn.

MR SPEAKER: Kollox sew. L‑Onor. Justyne Caruana.

ONOR. JUSTYNE CARUANA: Jekk qegħdin quddiem bord, ovvjament il‑proċedura, li wkoll huwa judicial body, hija differenti ...

MR SPEAKER: Hekk hi fil‑fatt.

ONOR. JUSTYNE CARUANA: Appuntu. Bi dritt ta’ appell fuq punt ta’ liġi nimmaġina. Bħala proċedura hija kompletament differenti milli għandna quddiemna. 

MR SPEAKER: Però, diġà hemm struttura. Kif qed jgħid l‑Onor. Vella, jekk ’il quddiem, kif spjegat Dr Donatella Frendo Dimech, wieħed jara li għandu jdaħħalhom ukoll ...

ONOR. GEORGE VELLA: Naqbel.

ONOR. JUSTYNE CARUANA: Naqbel.

MR SPEAKER: Mela hawn ftehim Onor. Zammit Dimech u Onor. Ryan Callus, kollha kemm aħna, li l‑kunsilliera m’għandhomx jidħlu għal issa f’dan il‑qafas legali li qed nitkellmu fuqu.

Issa ovvjament, f’paġna 2 tal‑istess dokument li għandkom ippreparat hawnhekk hemm il‑punti li ntlaħaq qbil dwarhom fil‑laqgħa numru 2 dwar pereżempju xi dritt għandu dan il‑kummissarju; li jagħmel investigazzjoni wara li jirċievi ilment bil‑miktub – konna tkellimna fuqha wkoll – jew fuq inizjattiva tiegħu stess. Jista’ ma jkollux rapport, imma jgħid: isma’, jien irrid nara ... bħall‑Ombudsman. It‑tieni, li jispezzjona – u dan fejn ikun hemm bżonn ‑ u jivverifika d‑dikjarazzjoni tal‑assi tal‑membri parlamentari. Konna ftehmna wkoll li jiġbed b’mod kunfidenzjali l‑attenzjoni għal xi nuqqas biex il‑persuna kkonċernata jkollha l‑opportunità li tirregola l‑pożizzjoni tiegħu jew tagħha.

ONOR. FRANCIS ZAMMIT DIMECH: Jiġifieri nistgħu nagħmlu definizzjoni mill‑bidu li ‘tiegħu’ tinkludi ‘tagħha’.

MR SPEAKER: Iva. Qed ngħidha għall‑proċedura tal‑Kumitat. F’dan is‑sens allura l‑kummissarju għandu jkollu rwol konsultattiv, jista’ jmur xi ħadd jikkonsulta miegħu u jgħidlu: jien għandi mistoqsija fuq din il‑pożizzjoni, ħa nkun etikament korrett jekk nagħmilha? Imur jikkonsulta miegħu. Ħa nagħtuh dak ukoll. Minbarra r‑rwol investigattiv għandu wkoll rwol konsultattiv li jagħti lok li, pereżempju, membru parlamentari jkun jista’ jirrikorri lejh għal parir, dwar jekk xi attività li jkun biħsiebu jagħmel tkunx ħa tisker il‑kodiċi ta’ etika applikabbli għalih jew tkunx tammonta għal nuqqas ta’ mġiba xierqa. Mela, rwol investigattiv u konsultattiv.

ONOR. FRANCIS ZAMMIT DIMECH: Naħseb li hawn nieqsa l‑kelma ‘ukoll’, jiġifieri f’dan is‑sens il‑kummissarju għandu jkollu wkoll rwol konsultattiv. Jekk inħallu l‑kelma ‘ukoll’ barra tiġi qisna qed ninterpretaw l-ewwel tliet punti.

MR SPEAKER: Kollox sew. Dawn sempliċement punti Onor. Zammit Dimech ... Imbagħad għandha wkoll ...

ONOR. FRANCIS ZAMMIT DIMECH: Għax hemm il‑kelma ‘f’dan is‑sens’, kieku m’hemmx ‘f’dan is‑sens’ ma kontx ngħid ‘ukoll’.

MR SPEAKER: Għedna wkoll li fejn ikun hemm każ li jaħseb li għandu jmur mill‑ewwel għand il‑Kummissarju tal‑Pulizija għandu jkollu din is‑setgħa. Mela, jirreferi każijiet direttament hu lill‑Kummissarju tal‑Pulizija f’każ ta’ suspett ta’ reat kriminali. Ovvjament, meta iktar minn etika, ikun każ reali ta’ reat, dan m’għandux joqgħod jistenna ’l ħadd u jmur għand il‑Kummissarju. Każijiet ta’ korruzzjoni, ovvjament għandhom jiġu riferuti lill-Kummissjoni Permanenti kontra l‑Korruzzjoni Kummissjoni sakemm għadha teżisti, jew nistgħu ngħidu lil kwalunkwe entità oħra li tagħmel dan. Imbagħad li jsejjaħ xhieda – importanti din, konna ddiskutejnieha –ovvjament bilfors irid ikollu dan l‑irwol għax inkella fuq id‑dokumenti biss mhux bilfors ikollu s‑saħħa investigattiva, li jsejjaħ xhieda, jeħtiġilhom jixhdu u jipproduċu dokumenti li jkunu fil‑pussess tagħhom jew taħt il‑kustodja tagħhom f’dawk iċ‑ċirkostanzi, kif quddiem qorti jkunu meħtieġa li jixhdu jew jipproduċu dokumenti. Dan ħa jkollu s‑snien biex jinvestiga għax inkella mhux se jkollu ... (Interruzzjoni) Pereżempju għandu d-dritt jitlob dokumenti mingħand l-awtoritajiet, waħda minnhom l‑MFSA. 

ONOR. FRANCIS ZAMMIT DIMECH: Ħafna mid‑dokumenti tal‑MFSA sa fejn naf jien huma diġà pubbliċi. Filkas inkunu rridu nagħtuh id-dritt għal tat-taxxa wkoll.

MR SPEAKER: Ikun hemm safeguarding clause Dr Frendo Dimech, li l‑kummissarju is empowered ...

ONOR. FRANCIS ZAMMIT DIMECH: M’għandix diffikultà li nżidu dak il‑poter.

DR DONATELLA FRENDO DIMECH: Forsi tista’ ssir xi ħaġa simili. L‑ewwel nett struttura bħal din narawha anke fil‑Kummissjoni Permanenti kontra l‑Korruzzjoni. Fl‑abbozz ta’ liġi nistgħu wkoll nagħmlu applikabbli għall‑kummissarju, ladarba se jkollu setgħat investigattivi, dak li hemm fil‑kodiċi kriminali 355AD fejn il‑pulizija tirrikjedi li wieħed iġib evidenza, jipproduċi evidenza, permezz ta’ a letter to call, u dan ikollu bilfors jesebixxi d‑dokumenti jew jagħti l‑informazzjoni lill‑pulizija. We can make that either applicable or else ... Jien niddejjaq nara dawn il‑ħafna mutatis mutandis min‑naħa l‑oħra. Nagħmluha biex ikollna xi ħaġa ... (Interruzzjoni) L‑importanza però hija li se nagħtuh is‑setgħa investigattiva għax inkella nkunu qed nirriduċu għal mod ...

ONOR. FRANCIS ZAMMIT DIMECH: Trid tagħtih il-poteri investigattivi.

MR SPEAKER: Kif tkellimna fl‑aħħar seduta, irid ikollu poteri, inkella x’kummissarju investigattiv ħa jkun? Irid ikollu poteri li jibgħat għal nies, jekk hemm bżonn joħroġ it‑taħrikiet. Jinvestiga, biex imbagħad, kif tkellimna, jara jekk jasalx sal‑prima facie jew le. Jekk m’hemmx prima facie, il‑każ jieqaf hemm. Imbagħad ovvjament jekk hemm prima facie jiskatta l‑kumitat. Mela dawn konna tkellimna fuqhom u qbilna. Imbagħad qbilna wkoll li l‑kummissarju għandu jirreferi lill‑kumitat permanenti tal‑Kamra dawk il‑każijiet li fl‑opinjoni tiegħu – din li kont qed insemmi issa – jammontaw għal prima facie; jgħid: hawnhekk għandi każ against X, ta’ nuqqas ta’ mġiba xierqa. Mela l‑kumitat li se nitkellmu fuqu li primarjament huwa dan il‑kumitat, imma ovvjament l‑istruttura wieħed irid jara fuqha. F’dawk il‑każijiet fejn il‑kummissarju jirreferi l‑każ direttament lill‑Kummissarju jew lill‑Kummissjoni ‑ jew kif semma l‑Onor. Callus – jew entità oħra, hu għandu minnufih jinnotifika b’dan lill‑kumitat. Jekk ikun diġà wasal s’hawn irid jinforma lill‑kumitat, jgħid: jien investigajt u dan il‑każ diġà rreferejtu lill‑Kummissarju. F’dawk il‑każijiet fejn il‑kummissarju ma jsib ebda nuqqas ta’ mġiba xierqa, huwa għandu jwaqqaf il‑każ immedjatament! La qed jingħata dan il‑poter ma jistgħux isiru complaints vessatorji just to spite lil xi ħadd ... Irid ikollu dan il‑poter li jgħid: jien ħa nieqaf, no case. Fil‑fatt isir hekk anke fil‑Kummissjoni tal‑Amministrazzjoni tal‑Ġustizzja, min jaf kemm hemm patafjun ta’ każijiet li jgħidu għax dak l‑imħallef tellifli kawża għax ma għoġobnix dak ... Ħafna minnhom ikunu cleared mill‑ewwel. Imbagħad ikun hemm każijiet oħra fejn ikun hemm raġunijiet għalfejn wieħed ifittex ... L‑Onor. Justyne Caruana.

ONOR. JUSTYNE CARUANA: X’rimedji li se jkollu l‑persuna aggravata f’każ li jkun hemm ilment li ma jkunx ġustifikat jew ikun falz?

MR SPEAKER: Qed titkellem fuq ir‑rimedji tal‑persuna li hija aggravata. Nistgħu nitkellmu fuqha.

ONOR. FRANCIS ZAMMIT DIMECH: Kliem mil‑liġi ġenerali. Hux hekk?

ONOR. JUSTYNE CARUANA: Però, kif ħa nagħmlu fil‑każ fejn ma nagħmlux il‑mutatis mutandis, ma nafx jekk hux opportun li ... (Interruzzjoni) 

ONOR. FRANCIS ZAMMIT DIMECH: Jien ngħidlek li hija applikabbli mingħajr il‑ mutatis mutandis.
DR DONATELLA FRENDO DIMECH: Aħna ma hemm xejn li jimpedina milli ndaħħlu provision li hemm, mingħalija taħt il‑110 tal‑Kodiċi Kriminali li jgħidlek li kull min b’intenzjoni li jagħmel ħsara lil xi individwu u jagħti informazzjoni falza lil awtorità pubblika ... Ladarba dan il‑kummissarju ... Aħna nistgħu nagħmluha però for all intents and purposes, biex ma jkunx hemm dubju, li għall‑finijiet u effetti kollha, dan il‑kumitat huwa awtorità ... whatever ... u allura nagħmlu l‑provision li hemm fil‑Kodiċi Kriminali applikabbli, anzi we can actually reproduce it. 
MR SPEAKER: Importanti li qajjimtha Onor. Caruana. Però, f’kull proċedura, wieħed jista’ jieħu passi jekk kemm‑il darba jħoss li sar rapport falz fil‑konfront tiegħu. Però, għandha tapplika wkoll ... 

ONOR. JUSTYNE CARUANA: Din hija l‑liġi inġenerali. Peress li qed nitkellmu fuq liġi speċjali, ovvjament nagħmlu l‑provvedimenti ...

ONOR. FRANCIS ZAMMIT DIMECH: Naturalment m’għandix diffikultà il-wording partikolari kif ikun. Naħseb li jekk nagħmlu referenza u nikkjarifikaw li din hija awtorità pubblika u nieqfu hemm hija biżżejjed għall‑finijiet tal‑Kodiċi Kriminali. Qed ngħid hekk għal raġuni waħda: m’għandniex dan, mit‑twelid tiegħu nagħmluh projbittiv iżżejjed li min għandu lment, basta jkun ġenwin, u mhux frott xi immaġinazzjoni fertili ...

MR SPEAKER: Il‑biża’ li ma jersaqx ...

ONOR. FRANCIS ZAMMIT DIMECH: Li ma jersaqx. Anzi l‑inkoraġġjament irid ikun li l‑pubbliku jressaq u li jkollu skrutinju tal‑politiċi. 

MR SPEAKER: L‑Onor. George Vella.
ONOR. GEORGE VELLA: Noqogħdu attenti ħalli naqtgħu l‑linja fejn jieqfu l‑funzjonijiet tal‑kummissarju u fejn jibdew il‑funzjonijiet tal‑kumitat fuq ethics, standards and proper behaviour in public life. Hawn qegħdin ngħidu li hu għandu dritt – u naqbel jien – li jinvestiga, li jagħti l‑ġuramenti u dawn l‑istess affarijiet qed ngħidu li għandu jagħmilhom il‑kumitat ... Nifhem id‑distinzjoni bejniethom imma rrid nara li noqogħdu attenti li ma nagħtux il‑poteri kollha lill‑kummissarju għax imbagħad x’se jibqa’ lill‑kumitat? Il‑kummissarju jekk għandu prima facie każ li jidhirlu li għandu jitfaċċa quddiem il‑kumitat, jibagħtu quddiem il‑kumitat però ma nagħmlux li hu jiddilja miegħu u anke jiddeċiedi fuqu kważi, għax inkella l‑kumitat x’se jkun xogħolu? Noqogħdu attenti li nagħmlu distinzjoni, irid ikun hemm cut off point fejn minn hemm ’il quddiem jidħol il‑kumitat.

MR SPEAKER: Le, le, dik tkellimna fuqha u se toħroġ ċara. Ħalli ngħidlek għaliex. Għamilt sew qajjimtha, però ħa nagħmluha ċara. Il‑kummissarju jagħmel investigazzjoni u jasal sa prima facie. Jekk ma hemmx prima facie tieqaf hemm, jieqaf kollox. Jekk hemm prima facie hu mbagħad jirreferi l‑każ lill‑kumitat. U l‑kumitat jiskatta hemm, ikollu l‑poter li jew jaderixxi ma’ dak li qed jgħid il‑kummissarju ħalli jieħu d‑deċiżjoni u jgħid għaliex; jew inkella jista’ jmur kontra l‑istess rapport tal‑kummissarju u jrid jagħti a reasoned opinion, irid jasal f’deċiżjoni li mhux għaliex qegħdin komdi .... Ħa nagħti eżempju, mhux se jkun hekk il‑każ, jgħidu l‑membri komdi jiġri x’jiġri, kontra l‑membri parlamentari sħabna aħna xorta .... Ma tistax tagħmilha dik! Biex tieħu pożizzjoni kontra l‑kummissarju jrid ikun hemm raġunijiet, a reasoned opinion, bħalma nagħmlu meta nibagħtu taħt t‑Trattat ta’ Liżbona għalfejn ma naqblux ma’ ....

ONOR. FRANCIS ZAMMIT DIMECH: Jien kont se nfakkar fi prinċipju ieħor, hux hekk, dan huwa kummissarju li donnu qed nifhem li qed naqblu li jrid igawdi l‑fiduċja taż‑żewġ naħat tal‑Kamra flimkien mal‑proċedura taż‑żewġ terzi tal‑membri kollha tal‑Kamra. Allura l‑weighting li huwa jrid jingħata huwa weighting enormi għaliex ikun kif ikun, ikun min ikun fil‑gvern se jkollok dejjem il‑problema ta’ min għandu maġġoranza parlamentari, min m’għandux, min jiddeċiedi, jekk aħna ugwali kollox jintefa’ fuq l‑iSpeaker, l‑iSpeaker isir il‑kummissarju l‑ġdid .... Naħseb għandu biżżejjed impenji x’jokkupa l‑iSpeaker .... Il‑weighting irid ikun fuq il‑każ kif investigat ....

MR SPEAKER: Imma l‑punt li qajjem l‑Onor. Vella huwa punt importanti għaliex aħna qegħdin ngħidu xi rwol ser jkollu kumitat. Issa niġu għaliha fil‑fatt.

ONOR. FRANCIS ZAMMIT DIMECH: Jien ridt nirreferi għal din ir‑rimarka wkoll, jien ma naħsibx li għandna nagħmlu shrouding b’konfidenzjalità, sakemm qed jinvestigaw internament jaraha hu imma jekk qed jirreferi lill‑kumitat, aħna parti minn proċess ta’ trasparenza u kollox fl‑apert.

ONOR. GEORGE VELLA: Pereżempju hawnhekk qegħdin naraw li jirreferi każijiet direttament lill‑Kummissarju tal‑Pulizija f’każ ta’ suspett ta’ reat kriminali. Għaliex dan m’għandux jgħaddih lill‑kumitat u jkun il‑kumitat li jaqbel miegħu u jiddeċiedi li hemm każ kriminali u ngħadduh lill‑Pulizija? Jaqbeż il‑kumitat!

MR SPEAKER: Dik konna dħalna fuqha, ħalli ngħidlek .... wasalna fuqha. Għax aħna għedna li jekk waqt li qiegħed jinvestiga dan jistabbilixxi li hawn għandu reat, fuq etika mod imma issa qed nitkellmu fuq reat. Ejja ngħidu li waqt li qed jinvestiga jistabbilixxi li dan mhux qiegħed jinvestiga ksur ta’ etika biss imma żvolġielu każ ta’ korruzzjoni. 

ONOR. GEORGE VELLA: Dak improper behaviour in public life jekk se nitkellmu fuq proper behaviour ... Il‑korruzzjoni mhux se niddefinixxuha biss li tilqa’ l‑flus imma anke deċiżjonijiet meħuda fl‑interess ta’ xi ħadd meta mhux suppost meħuda fl‑interess ta’ xi ħadd. Hija wkoll korruzzjoni.

MR SPEAKER: Imma dan meta jasal sa hemm għax ikun każ ċar li għandu jidħol fih l‑Kummissarju tal‑Pulizija.

ONOR. GEORGE VELLA: Mr Chairman, jien qed ngħid li naqbel ovvjament li dawn fl‑aħħar mill‑aħħar jispiċċaw hemmhekk. Jien qed ngħid biex ma jkollniex xi ħadd li jkun qiegħed jaqbeż il‑kumitat tal‑istandards u jgħid: Jien x’qiegħed nagħmel hawnhekk, jekk inti direttament tfajtu mill‑ewwel fi ħdan il‑Pulizija, ma ġejtx lanqas għandi biex tkun ikkonfortat li jien naqbel miegħek li għandu bażi fuqxiex jasal hemmhekk. Jien biex il‑kumitat nagħtuh ċertu importanza u jkun qed jaħdem in sintonija ....

MR SPEAKER: Id‑denunzja lill‑kumitat għandu jagħmilha dejjem, jgħid nirreferi dan il‑każ lill‑Kummissarju.

ONOR. GEORGE VELLA: Dak li qed nipprova ngħid jien, li naraw li hu jaħdem in sintonija mal‑kumitat.

ONOR. JUSTYNE CARUANA: Hawnhekk tidher li mhix hekk, jidher li hemm żewġ istanzi one li jara l‑prima facie u jekk hemm prima facie jgħaddiha għand il‑kumitat, jew inkella istanza fejn se jgħaddi direttament lill‑Kummissarju tal‑Pulizija u lill‑Kummissjoni.

ONOR. RYAN CALLUS: Jien nifhem x’qiegħed jgħid il‑Ministru Vella, naħseb din .... tkun delinjazzjoni bejn dak li hu kontra l‑etika u dak li hu reat kriminali. Naħseb li meta niġu għal reat kriminali anzi m’għandniex inżidu d‑dewmien sabiex il‑kummissarju tal‑etika jmur jirrapporta immedjatament lill‑Kummissarju tal‑Pulizija. 
U naħseb li hawnhekk fejn tidħol ..... 

MR SPEAKER: Fil-fatt jekk naraw it-transcipts...

ONOR. RYAN CALLUS: Din konna tkellimnieha u l‑aħħar darba Ministru Vella mingħalija konna qbilna li fejn niġu għall‑kwestjonijiet kriminali, dan il‑persuna għandu jmur immedjatament, anke għaliex qisu dan il‑kumitat m’għandux jinvestiga azzjonijiet kriminali għaliex lanqas mhuwa l‑poter tagħna li nagħmlu dak. Dan il‑kumitat qed jiġi mwaqqaf bil‑mozzjoni biex jinvestiga punti ta’ etika.

ONOR. GEORGE VELLA: Mr Chairman, jien bl‑ebda mod m’jien qiegħed ngħid li dak kollu li huwa kontra l‑etika u addirittura jmur anke sal‑kriminal b’xi mod għandu jasal fejn għandu jasal. Jien qed ngħid biex naraw li l‑kummissarju ma jkunx qiegħed hemmhekk biex jaqbeż lill‑kumitat, għax il‑kumitat jgħid: jien x’qed nagħmel hawnhekk? Naraw li jkun hemm sintonija bejniethom, ikun hemm flow chart, tgħid dawn il‑każijiet jgħaddu mingħand il‑kummissarju għal għand il‑kumitat ....

MR SPEAKER: Ejja nsibu soluzzjoni għaliha. Fhimtek. Tridx naraw legalment kif nistgħu nsibu soluzzjoni ...

DR DONATELLA FRENDO DIMECH: Mhix l‑ewwel darba li anke fil‑proċedura penali l‑Avukat Ġenerali xi kultant biex jagħti assistenza għal xi talba ġejja minn pajjiż barrani jkollu jġib il‑concurrence tal-Ministru. Issa f’dan il‑każ aħna għandna żewġ options: jew li l‑kummissarju, qed nifhem li ovvjament il‑kummissarju is one of with most impinging role, the weightiest ... u allura jrid jirritjeni dak il‑poter għax inkella ma tantx tista’ tibda tnaqqar .... Però mil‑lat l‑ieħor ma nistgħux innaqqru s‑supervisory role tal‑kumitat, allura nistgħu nagħmlu żewġ affarijiet. Jew wara jkun hemm definit fil-liġi li the commissioner after informing, biex ma nagħmlux in consultation għax inkella nkunu qegħdin innaqqru mill‑kummissarju .... Allura after consultation, jew after informing the committee, shall forthwith transmit the information to the Commissioner of Police. 

ONOR. GEORGE VELLA: Imma l‑kumitat b’xi mod jiġi mogħti l‑importanza tiegħu.

DR DONATELLA FRENDO DIMECH: Għalhekk shall inform, jew ikun il‑kumitat li mbagħad shall forthwith inform the Commissioner jew inkella .....

MR SPEAKER: Le, dan il‑poter m’għandux jingħata lill‑kumitat. Il‑poter lill‑kummissarju.

ONOR. FRANCIS ZAMMIT DIMECH: Naħseb l‑Deputat Avukat Ġenerali se tapprezza l‑punt li se nagħmel jien: aħna ma nistgħu qatt nitqiesu bħala kumitat, importanti kemm hu importanti, li b’xi mod ostakola proċess li għandu loġikament iwassal għal investigazzjoni kriminali. U d‑distinzjoni, din hija kwestjoni ta’ kompetenzi, illum imdorrijin neżaminaw il‑kompetenzi tal‑Unjoni Ewropea u tal‑Istati Membri, imma anke hawn kwestjoni ta’ kompetenzi. Fejn huwa każ ta’ reat kriminali l‑pulizija għandha tinvestiga kemm jista’ jkun malajr. Fejn huwa każ ta’ ksur ta’ etika, bniedem ma għamilx dikjarazzjoni kif suppost u hemm xi allegazzjoni ta’ xi ksur ta’ liġi kriminali, li sar xi aġir fil‑ħajja pubblika li mhux xieraq għal bniedem li jokkupa kariga pubblika, whatever, jista’ jkun każ ta’ etika ... Imma l‑mument li sar kriminali .... għaliex? Għax inkella nispiċċaw naqgħu fl‑assurdità li xi ħadd li ġab każ kontra deputat għall‑attenzjoni ta’ dan il‑kummissarju li qed inwaqqfu b’din il‑liġi, ikun qiegħed fi żvantaġġ ma’ xi ħaddieħor li jġib każ kontra deputat ieħor jew kontra l‑istess deputat u jmur dritt għand il‑Kummissarju tal‑Pulizija. Allura jien naħseb li d‑dritt ta’ referenza  ta’ każijiet li huma ta’ natura kriminali għandha tibqa’ kif inhi, se mai nagħmlu l‑obbligu li jirreferi immedjatament lill‑kumitat.

MR SPEAKER: Onor. Zammit Dimech, Onor. George Vella u Onor. Justyne Caruana jien fil‑fatt meta kont qed naqra forsi ma qrajthiex sew:

“f’dawk il‑każijiet fejn il‑kummissarju jirreferi l‑każ lill‑Kummissarju tal‑Pulizija jew lill‑Kummissjoni Permanenti kontra l‑Korruzzjoni u għandu minnufih jinnotifika dan lill‑kumitat permanenti.”

Jiġifieri qiegħda hemm diġà, forsi ma kontx ċar meta qrajtha ..... fil‑fatt f’dawk il‑każijiet fejn il‑Kummissarju ma jsib ebda nuqqas .... dik all right .... huwa għandu jinforma minnufih lill‑kumitat ukoll. Jiġifieri l‑kumitat se jkun infurmat kemm meta jkun hemm każ, kemm meta ma jkunx hemm każ u kemm meta jirreferi l‑każ lill‑Kummissarju jew lil xi awtorità. Imbagħad għamilna dik ir‑rimarka u għedna li tali proċedura u notifiki għandhom jinżammu kunfidenzjali waqt li l‑każ ikun għadu jiġi trattat mill‑kummissarju u mill‑kumitat permanenti. U qed nagħmlu domanda, u din jien irrid nikklerja .....

DR DONATELLA FRENDO DIMECH: Jekk forsi nista’ ngħid xi ħaġa fuq il‑kunfidenzjalità, wieħed irid joqgħod attent. Ejja ngħidu li ssir xi allegazzjoni ta’ natura li tista’ tqanqal ċertu skandlu, li mbagħad ma jirriżultax imma l‑ħsara tkun diġà saret. Jiġifieri għandu jkun hemm ċertu kawtela. Jien ngħidlek li ladarba mbagħad wara kollox ġie stabbilit il‑prima facie, dak li se jiġi għand il‑kumitat għandu minn hemmhekk ’il quddiem ikun ta’ natura pubblika. Issa ovvjament wieħed jista’ jgħid: imma l‑kummissarju ma jistax għal ċerti każijiet jimponi ċertu kunfidenzjalità? Jien ngħidlek li anke għall‑investigazzjoni stess ma tkunx daqshekk healthy li jkollok il‑proċess miftuħ. Għax il‑kummissarju għandu jkollu l‑istess dritt bħalma għandu kull investigatur li jipproteġi anke l‑anonimità tas‑sors. Meta mbagħad se niġu għad‑deċiżjoni fejn indunajna, hemmhekk ovvjament kollox se jkun ..... Però din hija something for consideration.

MR SPEAKER: Jien hemmhekk għamilt domanda: tali proċedura u notifika għandhom jinżammu kunfidenzjali waqt li l‑każ ikun għadu qed jiġi trattat mill‑kummissarju?

ONOR. FRANCIS ZAMMIT DIMECH: Jien nista’ noffri soluzzjoni ‑ again, din hija dejjem a fine line ‑ għaliex il‑kunfidenzjalità min‑naħa waħda tgħin il‑proċess tal‑investigazzjoni u naħseb li hemmhekk għandna naqblu li nipproteġuha .... Però hemm stadju fil‑ħajja, fejn kull bniedem li jiġi akkużat fil‑qorti b’eċċezzjonijiet rari ......

MR SPEAKER: Imma għandek akkuża. Hawnhekk qed ngħidu fi stat ta’ investigazzjoni .... Il‑Pulizija pereżempju meta tarresta lil xi ħadd u ma jkollux każ kontra tiegħu, ma tgħidx: Jien arrestajt lil Anġlu Farrugia allavolja m’għandix każ ... Jiġi l‑isem fil‑wiċċ meta jkun hemm l‑akkuża formali.

ONOR. FRANCIS ZAMMIT DIMECH: Naqblu. Però m’hemm xejn x’iżomm ġurnalist investigattiv li fil‑gazzetta jgħid ‘nafu li l‑Pulizija qed iżżomm u tagħmel mistoqsijiet lit‑tali fuq suspett li .....’ Ma jkunx ikkonfermat, kollox sew. Fhimt? Jien li ma nixtieqx li b’xi mod nagħmlu xi restrizzjoni li timpinġi fuq il‑libertà tal‑espressjoni .....

MR SPEAKER: Mhix kwestjoni ta’ libertà tal‑espressjoni .....

ONOR. GEORGE VELLA: Ejja nkunu ċari u nkunu onesti magħna nfusna, qed niddiljaw mal‑qasam politiku li jalla jitnaddaf dejjem iktar u jkun hemm proċess nadif u rispett reċiproku bejn il‑membri tal‑Parlament, bejn il‑persuni eletti, persuni ta’ trust. Però nafu sfortunatament u naraw anke barra minn Malta li f’ċertu każijiet u f’ċertu okkażjonijiet il‑livell jinżel. Issa, kemm‑il darba se ninżlu f’ċertu livell fejn jibda jkun hemm allegazzjonijiet infondati fuq ċertu persuni ... Jien bir‑rispett kollu lejk, ngħid: naf li l‑Onor. Francis Zammit Dimech għamel hekk u hekk, u tfajthielu hekk ... Mela ismek se jiċċappas u sakemm tiġi investigat u ppruvat li mhux veru, din se teħel miegħek. Jiġifieri l‑iskop li qegħdin ngħidu huwa sakemm hemm l‑akkuża; jien nemmen li għandu jkun hemm ċertu kunfidenzjalità. Jekk kemm‑il darba wara l‑investigazzjoni tal‑kummissarju jew tal‑kumitat joħorġu l‑fatti u hemm akkuża fondata, imbagħad ħalli jsir pubbliku. Imma ma nistgħux inħallu l‑biżà li jaf ikollok, jiddispjaċini nitkellem hekk fuq membri parlamentari, kultant tentazzjoni li tipprova tagħmel kapital politiku kontra xi ħadd ... Ngħid jalla le, ħalli nkun ċar x’qed ngħid. Imma ma tistax teliminah, li inti qed tuża arma kontra xi ħadd biex mingħalik tagħmillu l-ħsara. U hemmhekk naħseb li rridu nħarsu b’mod differenti lejn kif isiru l‑allegazzjonijiet.

ONOR. FRANCIS ZAMMIT DIMECH: Jien ma nafx, forsi bl‑għajnuna ta’ Dr Frendo Dimech nistgħu nagħmlu xi ħaġa simili għal dak li jiġri quddiem il‑Kummissjoni għall‑Amministrazzjoni tal‑Ġustizzja għaliex meta ikun hemm proċedura kontra mħallef, bid‑diffikultajiet kollha li hemm f’dik il‑Kummissjoni, fl‑opinjoni tiegħi għal ħafna raġunijiet rari tkun effettiva ... qed nipprova nkun pulit magħha. Ma jkunx sigriet li hemm każ li qed ikun investigat. Mhux hekk? U allura għaliex għandna nagħmlu l‑politiċi f’livell differenti mill‑imħallfin? Barra minn hekk jien napprezza l‑argument ovvjament tal‑Ministru Vella però l‑verità hija fl‑akkużi kontra l‑politiċi naħseb huwa ta’ vantaġġ jekk ikollna proċedura serja fejn ikollok investigazzjoni serja. Il‑problema li aħna naffaċċjaw hija l‑akkużi li jsiru mingħajr proċedura, jiġifieri fil‑Parlament stess.

MR SPEAKER: X’inaqqas mis‑serjetà li jkun hemm l‑kunfidenzjalità waqt l‑investigazzjoni?

ONOR. FRANCIS ZAMMIT DIMECH: Jien m’iniex kontra li l‑kummissarju hu stess sua sponte ma jikkomunikax, imma rrid noqgħod attent li ma jkunx hemm wording li b’xi mod dak li għall‑argument huwa b’xi mod jew ieħor diġà qiegħed fil-public domain f’daqqa waħda nagħmluh embargoed. Din il‑fine line li qed nipprova nsib jien, ħalli npoġġi lili nnifsi fir‑rwol ta’ min qed jakkuża: jien għandi każ kontra persuna fil‑ħajja pubblika, kontra persuna fis-segretarjat ta’ Ministru u din lesta ngħidha pubblikament, u nibgħatha wkoll lill‑kummissarju. Issa f’daqqa waħda għax bgħattha lill‑kummissarju dak li nista’ ngħid ma ngħidux bir‑riskji kollha fuqi? Għalhekk irridu noqogħdu attenti mill‑wording.

MR SPEAKER: Ħalli nagħti l‑kelma lil Dr Donatella Frendo Dimech fuq dan il‑punt ħalli nippruvaw insibu soluzzjoni.

ONOR. FRANCIS ZAMMIT DIMECH: Naħseb fehmet il-punt li qed nipprova nagħmel.

DR DONATELLA FRENDO DIMECH: Nifhem perfettament. Pereżempju, ħalli nieħu l‑laqgħat li jkun hemm tal‑Kummissjoni għall‑Amministrazzjoni tal‑Ġustizzja li tista’ tgħid isiru in camera. Jekk xi ħaġa saret pubblika żgur li ma tkunx il‑Kummissjoni li se tkompli tikkumenta fuqha. Anke fil‑kumitat tal‑avukati, bħall-Kumissjoni, id‑diskussjonijiet dwar kull ilment li jidħol jibqgħu in camera. Nagħmel analoġija oħra, l‑inkjesta maġisterjali; sakemm qiegħda tinvestiga u sakemm joħroġ il‑proċess verbal kollox jibqa’ kunfidenzjali. Inti għandek il‑grad ta’ meta persuna tagħmel kwerela kontra l‑Onor. Caruana però mbagħad bdejna ninvestigaw. Mela issa għandna rapport, l‑investigazzjoni se twassal għas‑suspett. Però għandek grad ieħor, l‑akkuża. Mela kemm hu aħjar ... ovvjament irid ikun hemm ukoll it‑trasparenza, imma f’liema stadju – u għalhekk naqbel miegħek – se tingħata? Ma nistax nagħtiha qabel ħafna għaliex nista’ nkun qed nintralċja l‑istess investigazzjoni u noħnoq anke dak li hu lest li jiġi ’l quddiem u jikxef ħaddieħor. Fil‑bidu għedna li ma rridux noħonqu, noqogħdu nbeżżgħu li se nagħmlu multi ..... Id‑deċiżjoni tal‑kummissarju tista’ tkun pubblika.

MR SPEAKER: Se nipproponi daqsxejn ta’ soluzzjoni, ovvjament anke mill‑esperjenza tiegħi. Jekk il‑każ jasal sa prima facie u allura mbagħad il‑kumitat ikun edott mill‑findings li hemm prima facie, naħseb hemmhekk ikun stadju fejn tista’ tkun pubblika, ma tibqax il‑kunfidenzjalità. I am thinking aloud biex wieħed jasal. Sakemm il‑kummissarju għadu qed jinvestiga, u jista’ ma jkunx hemm każ prima facie, tkun saret il‑ħsara. Jien qed ngħid sa dak l‑istadju, però ma naħsibx li l‑fatt li jkun hemm il‑kunfidenzjalità sa dak il‑grad b’xi mod qed ixekkel l‑investigazzjoni.

ONOR. FRANCIS ZAMMIT DIMECH: Ħalli nerġa’ nqiegħed dak li għedt mod ieħor. Jien lest nifhem kull ma ntqal u jien sakemm ngħidu li l‑kumitat u sakemm jirriżulta prima facie favur jew kontra jew il‑każ ikun magħluq, għaliex le? Daqskemm il‑pubbliku għandu dritt ikun jaf fejn hemm suspetti serji mhux frivoli, għandu dritt imbagħad ikun infurmat fejn is‑suspetti ġew assolutament ipprovati li mhumiex vera. Jiġifieri dik m’għandix diffikultà. Li noqogħdu attenti biss li ma nagħmlux xi wording li jfisser tnaqqis minn dak li bniedem individwali u iktar u iktar minn bniedem individwali minn bniedem b’xi mod fil‑media fl‑iktar sens wiesa’ tal‑kelma, s’issa jista’ jagħmel.

MR SPEAKER: Naħseb li qegħdin naqblu. Ara nistgħux naslu fuq dan il‑punt li l‑proċedura tibqa’ fi stadju ta’ kunfidenzjalità sal‑grad ta’ prima facie. Kif jiġi determinat il‑grad ta’ prima facie, imbagħad hemmhekk jieqaf l‑istadju …

ONOR. FRANCIS ZAMMIT DIMECH: Mhux biex nerġa’ nenfasizza, il‑kunfidenzjalità jrid iżommha l‑kummissarju, se mai, il‑kumitat sal‑grad ta’ prima facie, mhu obbligat ħadd iktar li jżommha. 

MR SPEAKER: Il‑poter qiegħed li, sakemm il‑kummissarju li qed jinvestiga…

ONOR. FRANCIS ZAMMIT DIMECH: Ma nippretendix li l‑kummissarju jmur fuq it‑television, ħa nesaġera apposta, u jgħid jien qed ninvestiga lill‑Francis, ħa nibqa’ anke jiena b’eżempju fuqi nnfisi. Dik mhux qed nippretendiha għax tkun nuqqas ta’ serjetà imma jekk min akkuża lili jrid imur u jparla, ma nistax inżommu. Qed inġib eżempju fuqi nnfisi biex ħadd ma jieħu għalih. 

MR SPEAKER: Xi ħadd se jżomm lil xi ħadd? 

ONOR. FRANCIS ZAMMIT DIMECH: Le, għax jekk ikun hemm projbizzjoni ta’ pubblikazzjoni, nispiċċaw fl‑assurdità, ħa nieħu eżempju li m’għandu x’jaqsam xejn, ta’ meta l‑press ma tistax iġġib isem ta’ xi ħadd akkużat li għamel xi ħaġa immorali għax qed nipproteġu l‑vittma u ħafna drabi bl‑iskuża li qed nipproteġu l‑vittma, nispiċċaw nipproteġu l‑aggressur. Nista’ nkun iktar ċar minn hekk? 

MR SPEAKER: Le, imma kif taf inti, illum, dik m’għadhiex hekk. 

ONOR. FRANCIS ZAMMIT DIMECH: Illum, m’għadhiex hekk u llum ma rridx noħloqha hawnhekk. 

MR SPEAKER: Ma ġara xejn imma ħa nkunu korretti. Dik li qed isemmi żgur mhux l‑eżempju għax illum wara li jinstab ħati jixxandar ismu fir‑reġistru. 

ONOR. FRANCIS ZAMMIT DIMECH: Imma għadha tingħata l‑ordni tal‑projbizzjoni. 

MR SPEAKER: Iva, imma biex tipproteġi l‑vittma. Aħna qegħdin ngħidu li l‑kunfidenzjalità għandha tkun protetta mill‑kummissarju waqt il‑proċedura ta’ investigazzjoni; ħadd mhu ser iżomm dik il‑persuna li tmur fuq it‑televiżjoni jew issib wieħed minn dawn il‑ġurnalisti u tagħmel l‑istejjer. Aħna qegħdin ngħidu għall‑kummissarju sakemm jasal għall-prima facie. 
DR DONATELLA FRENDO DIMECH: Nistgħu forsi nużaw wording kif għandna diġà fuq l‑inkjesti maġisterjali li l‑‘proceedings shall be conducted in camera’. B’dik biss qed norbtuha - ness ċar - mal‑investigazzjoni biss, assolutament ma torbot lil ħadd iżjed. 

ONOR. JUSTYNE CARUANA: Jekk aħna qed nitkellmu fuq il‑kummissarju u fuq il‑kumitat, inti qed tirregola lill‑kummissarju u l‑kumitat. Terzi persuni, nies oħrajn m’għandek l‑ebda awtorità fuqhom. 

MR SPEAKER: Mela, ħalli nerġgħu niċċarawha. Meta l‑kummissarju jsib li hemm raġunijiet prima facie li l‑każ għandu jkompli jiġi investigat u riferut lill‑kumitat, hemmhekk tispiċċa l‑kunfidenzjalità tal‑proċedura u lanqas il‑kumitat m’għandu jmexxi l‑proċeduri tiegħu fil‑kunfidenzjalità imma għandhom ikunu fil-pubbliku. 

ONOR. JUSTYNE CARUANA: Bħall-kumitati l‑oħra tal‑Kamra. 

MR SPEAKER: Iva, imma ġieli jkun hemm raġunijiet fejn il‑kumitat ikun in camera. F’dan il‑każ, ladarba jkun hemm prima facie, il‑kumitat ikun fil-pubbliku bħalma qegħdin bħalissa. (Interruzzjonijiet) U tapplika l‑istess ħaġa, Onor. Zammit Dimech għax punt importanti ħafna, meta l‑każ jiġi riferut lill‑Kummissarju tal‑Pulizija jew xi awtorità, imbagħad isir pubbliku wkoll. Ħa nkunu ċari. 

ONOR. FRANCIS ZAMMIT DIMECH: Naqblu. 

ONOR. JUSTYNE CARUANA: Jekk jiġi riferut lill‑Kummissarju tal‑Pulizija, imbagħad m’għadux iktar f’idejn il‑kummissarju tal‑etika. 

MR SPEAKER: Jekk hemm prima facie tispiċċa l‑proċedura taħt kunfidenzjalità aħseb u ara li l‑kummissarju sab grounds li għandu jirreferik għand il‑kummissarju, biex inkunu ċari. Fuq dik jidher li d‑domanda hija eżawrita wkoll. 

Niġi issa għat‑tielet faċċata. Dawn huma aktar punti fejn intlaħaq ftehim dwarhom. Il‑kumitat permanenti għandu jesegwixxi r‑rwol ta’ overseer fuq ix‑xogħol tal‑kummissarju. Għandu jiċċara wkoll il‑punti, ovvjament dan huwa r‑rwol tal‑kumitat …

ONOR. FRANCIS ZAMMIT DIMECH: Qed tidħol moda l‑kelma monitoraġġ. 

MR SPEAKER: Iva monitoraġġ. Jiċċara xi punti fir‑rapport tal‑kummissarju b’kull mod li jidhirlu xieraq, għandu kull dritt li jara l‑affarijiet fejn forsi ma jkunux ċari. Jagħmel investigazzjonijiet addizzjonali. Il‑Kumitat għandu wkoll, Onor. Vella kif għedt inti, dak il‑poter li jagħmel additional, jiġifieri jista’ jgħid jiena m’iniex kuntent b’din biss, ħa nibgħat għal dan ukoll, nibgħat għal din, irrid nara dan id‑dokument, irrid niċċara dan il‑punt. Mela, investigazzjoni addizzjonali meta tinħass il‑ħtieġa u b’kull mod li jidhirlu xieraq. Imbagħad, jagħmel rapport lill‑Kamra. L‑Onor. George Vella. 

ONOR. GEORGE VELLA: Dejjem bil‑ħsieb li nibqgħu li jaħdmu flimkien, ngħid jien jagħmel investigazzjoni addizzjonali meta tinħass il‑ħtieġa u b’kull mod li jidhirlu xieraq. Xi mkien nistgħu ndaħħlu ‘u jinforma lill‑kummissarju’. Iżommu miegħu, mhux pereżempju jagħti l‑impressjoni li qed jagħmel xi ħaġa minn wara daharu jew qed jaħdem għal rasu. 

ONOR. FRANCIS ZAMMIT DIMECH: Naħseb punt validu. 

ONROL. JUSTYNE CARUANA: Bħall‑Awditur Ġenerali u l‑Kumitat dwar il‑Kontijiet Pubbliċi li jkunu hemm għal kull kjarifika li jkun hemm bżonn waqt li jkunu għaddejjin proċeduri. 

MR SPEAKER: Tinsiex, hawnhekk qegħdin fl‑istadju li l‑pubbliku jkun preżenti. 

DR DONATELLA FRENDO DIMECH: Jista’ jkun preżenti wkoll fid‑deliberazzjonijiet. 

ONOR. GEORGE VELLA: L‑investigazzjonijiet addizzjonali jista’ jagħmilhom flimkien ma’ jew jinforma lill‑kummissarju. Ma nafx il‑kliem legali li tużaw imma l‑idea hija li dawn jaħdmu flimkien, mhux wieħed jista’ jaqbad ir‑rotta u jitlaq għal rasu u l‑kummissarju jgħid: x’intom tagħmlu? 

MR SPEAKER: Qed ifakkarni l‑Clerk li l‑aħħar darba konna wasalna, issa araw intom li taslu biex nimxu daqsxejn, li l‑Kumitat ma jkunx jista’ ask questions to the commissioner why he needs such a decision. Inkella l‑ħatra tal‑kummissarju tkun qiegħda taħt … Aħna qegħdin ngħidu li l‑Kumitat …

ONOR. GEORGE VELLA: Ippermettili, hawnhekk qegħdin naraw id‑draft li għandna ‘Functions of the Committee’, għandek Standing Committee on Standards, etc. oversee the work of the commissioner of standards, jiġifieri li se jagħmel huwa li overseeing tax‑xogħol tiegħu …

MR SPEAKER: Iva, fuq ir‑rapport u jagħmel reasoned opinion jekk hemm bżonn. 

ONOR. JUSTYNE CARUANA: Irridu nikkwalifikawha. 

MR SPEAKER: Mhux se jiġi l‑kummissarju u jgħidlu: kif bgħatt għal dan? Għax ma bgħattx għall‑ieħor? Mhux qed nitkellmu hekk. Aħna qed ngħidu li l‑Kumitat għandu dritt li jagħmel iżjed, jekk mhuwiex kuntent. 

ONOR. JUSTYNE CARUANA: Mr Speaker, kif tidher din “jesegwixxi r‑rwol ta’ overseer fuq ix‑xogħol tal‑kummissarju” kif inhi worded, jidher li waqt li l‑kummissarju qed jagħmel ix‑xogħol tiegħu, il‑kumitat jista’ jissorveljah mentri l‑iskop huwa li l‑kummissarju jagħmel l‑eżerċizzju tiegħu, u x’ħin jispiċċa l‑eżerċizzju tal‑kummissarju jidħol il‑kumitat. 

MR SPEAKER: Hekk hu, jekk hemm il‑prima facie. 

ONOR. JUSTYNE CARUANA: Jekk qed nitkellmu fuq żewġ stadji differenti, bħala kumitat m’għandux ikollu r‑rwol li qisu jidħol fil‑parametri, fl‑ambitu tax‑xogħol li jagħmel il‑kummissarju. Li jkun informat, kif għedna qabel iva, imma mhux waqt li …

MR SPEAKER: Inti qed tgħid li m’għandux ikollu poteri addizzjonali. 

ONOR. JUSTYNE CARUANA: Wara.

MR SPEAKER: Iva, wara, dak li qed ngħid. 

ONOR. JUSTYNE CARUANA: Jekk ngħidu “jesegwixxi r‑rwol ta’ overseer fuq ix‑xogħol tal‑kummissarju”...

MR SPEAKER: Dak wara mhux qabel. 

ONOR. GEORGE VELLA: M’għandekx miktub jekk huwiex wara jew qabel. 

ONOR. JUSTYNE CARUANA: Hemmhekk irridu nikkwalifikawha. 

MR SPEAKER: Niċċarawha. 

ONOR. FRANCIS ZAMMIT DIMECH: Naqbel ma’ din il‑kjarifika. 

MR SPEAKER: Ara, naqblux Dr Frendo Dimech, jiċċara xi punti fir‑rapport b’kull mod li jidhirlu xieraq wara li jkun hemm preżentazzjoni tal‑każ min‑naħa tal‑kummissarju. 

ONOR. RYAN CALLUS: Il‑punt li qed tagħmel l‑Onor. Caruana huwa tajjeb ħafna għax meta qed ngħidu fuq l‑imparzjalità tal‑kummissarju minn kull istituzzjoni oħra, iktar u iktar waqt l‑investigazzjonijiet tiegħu, il‑kummissarju m’għandux iħossu marbut minn dan l‑istess kumitat tal‑etika sa fejn jew kif għandu jinvestiga. Għalhekk, forsi l‑punt li qed tagħmel l‑Onor. Caruana jagħmel ħafna sens. 

MR SPEAKER: Ħa nagħlquha din. 

DR DONATELLA FRENDO DIMECH: Meta qegħdin niddiskutu s‑setgħat u l‑poteri tal‑kummissarju, nistgħu nagħtuh li l‑kummissarju fl‑eżerċizzju tad‑dmirijiet tiegħu taħt dan l‑Att, ikun indipendenti minn kull awtorità oħra inkluż, jekk hemm bżonn biex iktar nenfasizzaw il‑punt, mill‑kumitat permanenti. 

ONOR. GEORGE VELLA: Dik tmur kontra l‑ispirtu ta’ Nru 4 li għandna hawnhekk! ‘Il‑kumitat permanenti għandu jesegwixxi r‑rwol ta’ overseer’ qegħdin ngħidu hawnhekk. Dik ma tistax tagħmilha.

MR SPEAKER: Nirranġaw il‑kelma. 

ONOR. GEORGE VELLA: Anke t‑tielet bullet point, li għandu jagħmel investigazzjonijiet addizzjonali meta tinħass il‑ħtieġa, dik again, jekk irid jagħmilhom, irid jagħmilhom jew flimkien mal‑kummissarju jew inkella jispjega lill‑kummissarju. Dan ma jistax jgħidlu inti għamilt dan u jiena se nieħu l‑funzjoni ta’ investigatur, issa nagħmel jien. 

ONOR. FRANCIS ZAMMIT DIMECH: Smajt il‑kumment validu, rajna l‑proċedura tal‑House of Commons, wieħed mill‑iktar li naqbel li ma nerħgħux nivvintaw ir-rota. 

MR SPEAKER: Meħuda mill‑iStanding Orders Ingliżi. 

ONOR. FRANCIS ZAMMIT DIMECH: Eżattament. Kont se ngħid ukoll, kif bdejt nifhimha meta qrajtha, ma kontx qed nifhem din id‑diffikultà, u nassumi li l‑prattika tal‑House of Commons hija l‑istess imma nistgħu nivverifikaw. Overseeing, għalija, tfisser li inti tara x‑xogħol b’mod ġenerali, kif qed taħdem, x’assistenza għandek, kemm‑il każ qed tara fis‑sena, f’dak is‑sens, mhux tindaħallu, tgħidlu: dak il‑każ x’qed tagħmel dwaru? Dak ix‑xhud tibgħatx għalih. Jekk insibu l‑mod forsi anke b’referenza għal prattika tal‑House of Commons kif niċċarawha, għax naqbel mal‑concerns li għamlet l‑Onor. Justyne Caruana. Jien ma fhimthiex hekk u jekk tista’ tiġi interpretata allura noqogħdu attenti għal li kont qed tgħid inti. 

MR SPEAKER: Irridu naraw. 

ONOR. FRANCIS ZAMMIT DINECH: Overseeing hekk qed nifhimha imma noqogħdu attenti għax mhux qed ngħid li l‑periklu ma jeżistix. 

ONOR. GEORGE VELLA: Nippreferi jekk nużaw il‑kelma ‘monitor’. 

MR SPEAKER: Onor. Vella, mhux aħjar niċċarawha mill‑ewwel? Ix‑xogħol tal‑kumitat jiskatta wara li jlesti x‑xogħol il‑kummissarju. 

ONOR. FRANCIS ZAMMIT DIMECH: Sakemm mhux fuq il‑funzjonijiet, mhux ad hominem, ngħidu bniedem, jekk mhux b’referenza għal xi każ partikolari. 

ONOR. GEORGE VELLA: Le, ma naqbilx! Il‑funzjoni tal‑kumitat, jekk se ngħidu monitoring minflok overseeing, pereżempju għandek il‑kummissarju...

ONOR. FRANCIS ZAMMIT DIMECH: Naqbel mal‑kelma monitoring. 

ONOR. GEORGE VELLA: Fid‑dinja kollox jeżisti, għandu każijiet quddiemu, għandu tlieta jew erba’ każi telaqhom mhux qed jagħti kashom, abbandunahom; il‑kumitat għandu jgħidlu: inti għandek każijiet li ilhom ix‑xhur quddiemek, għaliex ma lestejthomx jew ma ħadtx deċiżjoni fuqhom, jew ma qbadtx u you wind them up? Il‑fatt li qed jimmoniterja, mhux jindaħallu fid‑deċiżjoni imma fl‑operat tiegħu.

ONOR. FRANCIS ZAMMIT DIMECH: Fl‑operat b’mod ġenerali. 

ONOR. GEORGE VELLA: Bħalma nikkritikaw l‑imħallfin dwar kemm idumu biex jaqtgħu l‑kawżi, mhux qed nidħlu fil‑mertu ta’ kif jaqta’ l‑kawża. 

MR SPEAKER: Onor. Vella, biex isir kif qed tgħid inti, irridu nirranġaw kollox b’mod li kull meta jkollu lment minn xi ħadd, irid jinforma kull darba lill‑kumitat. 

ONOR. GEORGE VELLA: Le. 

MR SPEAKER: Mela kif se tkun taf x’għandu pending il‑kummissarju? Bir‑rispett kollu, l‑argument tiegħek ma jreġix għax biex bħala kumitat tista’ tgħid lill‑kummissarju li għandu tlieta ilhom quddiemu, trid tkun taf li għandu tlieta quddiemu. Mhux hekk jew le? 

ONOR. GEORGE VELLA: Jiena ġejt mgħajjat quddiem il‑kummissarju għax qed jinvestigani fuq xi ħaġa. Għaddej iż‑żmien u ma smajt xejn mingħandu. Jekk immur għand il‑kumitat u ngħidlu għandi l‑każ tiegħi … iI‑possibbiltajiet kollha jeżistu. Dan għandu l‑każ tiegħi f’idejh, ilu jġebbidli x‑xhur, waslet l‑elezzjoni u se nitħammeġ lejliet l‑elezzjoni. 

MR SPEAKER: F’dak is‑sens iva. 

ONOR. GEORGE VELLA: Monitoring f’dak is‑sens. qed ngħid. 

ONR. FRANCIS ZAMMIT DIMECH: Monitoring f’dak is‑sens m’għandniex problema. Jekk nistgħu nagħmlu referenza ċara li se nsegwu l‑prattiċi tal‑House of Commons, naħseb li nsolvuha. 

MR SPEAKER: Mela, ħa nagħmlu biċċa xogħol, tawtorizzawni bħala kumitat li nimxu, nara daqsxejn il‑proċedura eżatta tal‑House of Commons għax, kif tafu, sar ħafna xogħol. 

ONOR. GEORGE VELLA: Mhux ovvja!

DR DONATELLA FRENDO DIMECH: Jekk aħna biex inkomplu nenfasizzaw dan il‑punt, min jaf kieku nużaw diċitura bħalma hemm fil‑Kostituzzjoni fl‑artiklu 91(2) fuq l‑Avukat Ġenerali meta qed jeżerċita l‑funzjoni kriminali fl‑ambitu kriminali tiegħu, li hemmhekk jgħidlek hekk: ‘The Attorney General in exercising his functions shall be independent of the control of any other person or authority.’ Jekk ikollok tnejn, parallel, għandek cumulative effect. Hawnhekk se nkunu qed nitkellmu fuq il‑kumitat permanenti li se jkun qed jeżerċita monitoraġġ eċċ. fuq ix‑xogħol u l‑operat tal‑ uffiċċju tal-kummissarju imma jekk qabel inkunu għedna anke wara tista’ ssir, without prejudice to artiklu preċedenti fejn hemmhekk qed nagħmluha ċara li l‑indipendenza tal‑kummissarju hija… 

MR SPEAKER: Naħseb li nistgħu nimxu hekk. Qegħdin naqblu fuq dan il‑punt? 

ONOR. JUSTYNE CARUANA: Naqblu. 

MR SPEAKER: Imbagħad hemm, dejjem ftehemna li jsir rapport lill‑Kamra min‑naħa tal‑kumitat. 

ONOR. FRANCIS ZAMMIT DIMECH: Marbutin bil‑15 ta’ Diċembru bħala terminu. 

MR SPEAKER: Mhux għal din qed ngħid. 

ONOR. FRANCIS ZAMMIT DIMECH: Kollox sew, qed niġri ftit jien, għandek raġun. 

MR SPEAKER: Onor. Zammit Dimech, kollox se jsir fil‑ħin, tħabbilx rasek. 

ONOR. JUSTYNE CARUANA: Mhux norbotha ma’ dak li qed jgħid l‑Onor. Francis Zammit Dimech, imma jista’ jkollok rapport li jdum. Se jkun hemm average, ovvjament jiddependi mill‑każ.

ONOR. FRANCIS ZAMMIT DIMECH: Nistgħu nagħmlu terminu jekk tridu. 

ONOR. RYAN CALLUS: Qed tissuġġerixxi li nistabbilixxu terminu ta’ kemm … 

ONOR. JUSTYNE CARUANA: Jagħmel investigazzjoni li tkun raġonevoli jew le. 

ONOR. RYAN CALLUS: Nifhem il‑punt tiegħek imma jista’ jkun hemm investigazzjonijiet li jdumu ħafna għax forsi jkunu kumplessi.

ONOR. JUSTYNE CARUANA: Jien qed ngħid konklużi l‑investigazzjonijiet, imbagħad irid jiġi redatt ir‑rapport, jiġifieri l‑investigazzjonijiet ma tistax torbothom biż‑żmien. Inkwantu ta’ rapport jiddependi fuq il‑każ ukoll imma mhux se ddum xi leġiżlatura sħiħa biex tagħmel rapport fuq persuna!

MR SPEAKER: Il‑kumitat jista’ jagħmel self‑regulation dwar din il‑proċedura? Nagħmlu terminu bħalma ngħidu li trid tagħmel appell fi żmien 21 ġurnata? Ma nafx, qed nistaqsi. 

ONOR. JUSTYNE CARUANA: Once li tiġi konkluża l‑investigazzjoni mill‑kumitat, il‑kumitat stess għandu jistabbilixxi terminu għar‑rapport. Le, mhux il‑kummissarju, bħala kumitat parlamentari. Il‑kummissarju għandu l‑indipendenza tiegħu.
DR DONATELLA FRENDO DIMECH: Il‑fatt li għandu l‑indipendenza tiegħu, jekk ma rridux li bniedem ikarkar, nistgħu nagħmlu xi ħaġa simili bħalma għandna, jekk m’iniex sejra żball, fl‑artiklu 550 tal‑Kodiċi Kriminali fejn għandek tal‑inkjesti, meta maġistrat ma jagħlaqx l‑inkjesta fi żmien xahrejn, irid jinforma lill‑Avukat Ġenerali bir‑raġuni għad‑dewmien. Ma nafx jekk tridux nagħmlu xi ħaġa simili, il‑kummissarju jagħmel rapport lill‑kumitat bir‑raġuni għad‑dewmien. 

ONOR. JUSTYNE CARUANA: L‑idea hija li jkun hemm deterrent biex neliminaw... 

DR DONATELLA FRENDO DIMECH: Ma nafx tridux xi ħaġa hekk. 

ONOR. JUSTYNE CARUANA: Xi ħaġa hekk qisha it fits…

ONOR. FRANCIS ZAMMIT DIMECH: Forsi anke hawnhekk naraw xi gwida hemm minn pajjiżi oħrajn. 

MR SPEAKER: Jiena ċert li hemm perijodu fil‑House of Commons, imma ħa naraw x’hemm għax jekk m’hemmx, ifisser li jimxu self‑regulating, jiġifieri l‑proċedura tagħmilha inti. 

ONOR. JUSTYNE CARUANA: It‑tendenza tkun li meta jkun hemm terminu, għandek guideline u se timxi miegħu. Hawnhekk għall‑kumitat qed nitkellem, il‑kummissarju …

MR SEPAEKR: Naqblu li jekk hemm perijodu, kif qed tawtorizzaw lis‑Sedja, biex tara fuq il‑House of Commons kif nimxu …

ONOR. JUSTYNE CARUANA: Irridu nikkunsidraw ukoll li l‑House of Commons għandhom struttura, ir‑riżorsi li għandhom mhumiex bħal tagħna, irridu nkunu realistiċi wkoll. Jekk il‑House of Commons tgħidlek xahrejn, m’għandniex għalfejn immorru għal xahrejn, immorru għall‑erbgħa. 

MR SPEAKER: Iva, imma għallinqas naraw u nimxu… Kollox sew, nadottaw il‑perijodi Mediterranji, ma nħalluhomx għaddejjin daqshekk. Nistgħu nimxu biċċa oħra? Imbagħad, il-punt numru 5: ‘Il‑kumitat permanenti għandu jkollu dritt li jsejjaħ xhieda.’ Dik bilfors, ma nistgħux naqtgħuha, dik diġà tkellimna fuqha. Hemmhekk għamilt żewġ domandi: Il‑kumitat permanenti għandu jkollu dritt li jitlob lill‑kummissarju jirrevedi l‑parir tiegħu? Ma naħsibx li għandu. 

ONOR. FRANCIS ZAMMIT DIMECH: Ma naħsibx. 

MR SPEAKER: Imbilli nistaqsiha d‑domanda? 

ONOR. FRANCIS ZAMMIT DIMECH: Il‑mistoqsija oħt il‑għerf. 

MR SPEAKER: Dik hija struttura indipendenti eċċ. Domanda oħra hija: Il‑kumitat għandu jkollu dritt li ma jilqax jew jirrevedi d‑deċiżjoni tal‑kummissarju? 

ONOR. FRANCIS ZAMMIT DIMECH: Il‑kumitat jista’ ma jaqbilx imma li l‑kummissarju jbiddel il‑parir tiegħu wkoll...

MR SPEAKER: Ara, naqblux, li jekk jasal s’hemm il‑kumitat, irid ikun hemm a reasoned opinion għax hija sempliċi li tgħid iva jew le, imma trid tgħid għaliex iva u trid tgħid għaliex le. 

ONOR. FRANCIS ZAMMIT DIMECH: Ħa nkunu ċari, il‑kumitat li wasal quddiemu huwa l‑prima facie. Il‑prima facie mhuwiex li 100%...

MR SPEAKER: Naqblu Onor. Zammit Dimech, naqbel miegħek imma għamilt id‑domanda għax ... L‑Onor. Ryan Callus. 

ONOR. RYAN CALLUS: Jista’ jagħti l‑każ fejn il‑kummissarju ma jkunx intervista numru ta’ xhieda u jkun hemm żviluppi ġodda, jew minflok naħseb il‑kumitat għandu jitlob il‑kummissarju jirrepeti l‑pożizzjoni tiegħu; il‑kumitat hawnhekk se jkun qed jagħmel rapport li jiġi ppreżentat lill‑Kamra u f’dak ir‑rapport naħseb għandu jgħid fejn ma qabilx u bir‑raġunijiet għalfejn. 

MR SPEAKER: Mela għal dawn iż‑żewġ domandi, l‑ewwel waħda tajtha mill‑ewwel, hija awtomatikament domanda kważi vojta. It‑tieni domanda hija li l‑Kumitat għandu jkollu dak id‑dritt.

ONOR. GEORGE VELLA: Għandux dritt jitlob lill‑Kummissarju jirrevedi l‑parir tiegħu u għandu dritt li jagħti r‑raġunijiet ..... 

ONOR. FRANCIS ZAMMIT DIMECH: Hu proprjament lanqas ma jirrevedi d‑deċiżjoni għax hu jkun qal hawn każ prima facie. Il‑Kumitat ma jgħidx li ma kienx hemm każ prima facie, se mai jgħid li l‑prima facie issa saret seconda facie, terza facie, jew issa ma jirriżultax iktar.

MR SPEAKER: Bħala avukati ngħidu wasal fi stadju ta’ kumpilazzjoni, imma mbagħad ma ħariġx l‑att tal‑akkuża. Imbagħad hemm punti – jekk niġu għal din l‑aħħar faċċata – li dwarhom teħtieġ deċiżjoni minn dan il‑Kumitat, ovvjament biex inkunu qegħdin nagħlquha, imma ma naħsibx li għandu jkollna problemi fuq dawn għax dawn diġà rajniehom. Il‑kumitat permanenti għandu jkollu dritt li jirrakkomanda sanzjonijiet? Ovvjament iva għax inkella nkunu qegħdin naħdmu għalxejn. Ma ninsewx li għandna tnejn, mela għandna membri parlamentari u għandna l‑persuni l‑oħrajn, jiġifieri persons of trust. Ħalli niġu għall‑membri parlamentari. Il‑kumitat permanenti jista’ japplika s‑sanzjonijiet diġà eżistenti taħt il‑Kap. 113? Jiġifieri jirrakkomanda lill‑Kamra, bħalma jingħata fil‑każ tal‑ksur ta’ privileġġ pereżempju, li tingħata ammonizzjoni? Jirrakkomanda li l‑każ jiġi riferut il‑Qorti tal‑Maġistrati jew ukoll jirrakkomanda lill‑Kamra titlob lill‑membru jirregolarizza ruħu? Tinsewx li taħt l‑Ordnijiet Permanenti tista’ tirrakkomanda anke s-sospensjoni ta’ membru għal ċertu perijodu. Aħna hawnhekk qegħdin ngħidu x’inhuma. Fil‑każ tal‑persuni l‑oħra ma jidħolx il‑Parlament. Il‑kumitat għandu jkollu s‑setgħa hu bħala kumitat ‑ għax ma ninsewx li l‑oħrajn mhumiex parlamentari, huma persuni li qegħdin fis‑segretarjat ta’ xi ministru jew ta’ xi segretarju parlamentari, eċċ. ‑ li japplika s‑sanzjonijiet billi jirrakkomanda li tingħata ammonizzjoni, li jirrakkomanda li l‑każ jiġi riferut lill‑Qorti tal‑Maġistrati, li jitlob lill‑Gvern – f’dan il‑każ il‑ministru kkonċernat, jew l‑awtorità – jieħu dawk il‑passi neċessarji dejjem skont it‑termini tal‑kuntratt tal‑impjieg tal‑persuna - ovvjament jekk ikun għadu taħt kuntratt ta’ impjieg jekk jirrakkomandax li għandu jispiċċa mill‑impjieg tiegħu jew whatever - jew li jirrakkomanda lill‑Kumitat li jitlob lill-persuna kkonċernata li tirregola l‑pożizzjoni tagħha. Dawn huma dak li tkellimna aħna .... Id‑differenza x’inhi? Id‑differenza hija hawnhekk. Fil‑każ ta’ parlamentari l‑kumitat ma jiddeċidix, jirrakkomanda lill‑Kamra, imbagħad il‑Kamra tiddeċiedi għaliex il‑Parlament irid jiddeċiedi u jieħu l‑pożizzjoni dwar sanzjonijiet, jekk se jieħu, fil‑konfront tal‑persuna li hija parlamentari u għedna lil min jinkludi parlamentari, ministru, prim ministru, segretarju parlamentari, eċċ. Fil‑każ ta’ persuna li mhijiex parlamentari ma naħsibx – u issa araw intom – li l‑Kumitat għandu jmur quddiem il‑plenarja biex jiddeċiedi fuq xi segretarju f’xi ministeru, għandu jkun il‑Kumitat stess illi jieħu din id‑deċiżjoni, imma din hija xi ħaġa li rridu niddeċiduha. 

ONOR. FRANCIS ZAMMIT DIMECH: L‑ewwel nett hawn żgur nerġa’ nsostni xi ħaġa li qed naqblu fuqha lkoll li naraw ftit x’jiġri fil‑House of Commons. Għaliex? 

MR SPEAKER: Fil‑House of Commons il‑plenarja, imma l‑oħrajn, il‑persons of trust mhix ....

ONOR. FRANCIS ZAMMIT DIMECH: Kollox sew. Imma l‑plenarja vis‑à‑vis membri parlamentari ... Għax jiena li qed nara ftit anomalija, ħalli nispjega ftit u għalhekk ridt gwida minn prattika stabbilita, hija li hawnhekk qed nikkwotaw verbatim dak li hemm taħt il‑Kap. 113 tal‑privileġġi.

MR SPEAKER: L‑għodda li kellna.

ONOR. FRANCIS ZAMMIT DIMECH: Naturalment, nifhem. Imma hemmhekk hija għodda fejn meta għandek każ ta’ ksur ta’ privileġġ probabbilment għandek element ta’ reat kriminali. Mhux hekk? Għax jew saret akkuża mhix veritiera jew f’kull każ għandek diġà jew il‑liġi stess għamlitu reat kriminali, għalkemm mhux bilfors. Però waqt li f’dan il‑każ qed nitkellmu anke għax ikun mar għand il‑Kummissarju tal‑Pulizija fuq każ li huwa ksur ta’ etika, allura hi relevanti r‑referenza lill‑Qorti tal‑Maġistrati jew għandna nsaħħu iktar il‑poter u minn ammonizzjoni ngħaddu għal sospensjoni? 

MR SPEAKER: Għandek raġun staqsejtha u niskuża ruħi jekk ma spjegajthiex. Jista’ jkollok każ fejn il‑kummissarju jasal sal‑livell tal‑prima facie ksur ta’ etika u l‑kumitat jasal iktar minn hekk fil‑konfront ta’ parlamentari, allura dik trid tħalliha. Probabbli qatt ma tapplikaha, hemmhekk iva, imma ejja ngħidu l‑kumitat permanenti...

ONOR. FRANCIS ZAMMIT DIMECH: M’għandix diffikultà, imma żgur li bejn l‑ammonizzjoni u r‑referenza għall‑Qorti tal‑Maġistrati naħseb irridu nżidu xi poteri oħrajn.

MR SPEAKER: Tħalliha hemmhekk sempliċement xi darba .... Għax Onor. Zammit Dimech dik qiegħda l‑istess bħal meta jkun hemm ksur ta’ privileġġ li jasal għalih l‑Kumitat.

ONOR. FRANCIS ZAMMIT DIMECH: Imma f’każ ta’ ksur ta’ privileġġ m’hemmx is‑sospensjoni? Jew jekk m’hemmx hemm, m’għandniex indaħħluha?

MR SPEAKER: Sospensjoni tal‑membru? 

ONOR. FRANCIS ZAMMIT DIMECH: Iva.

MR SPEAKER: Le le, jien semmejtha, mhux qiegħda inkluża hawnhekk.

ONOR. FRANCIS ZAMMIT DIMECH: Imma għandna ninkluduha.

MR SPEAKER: Dażgur, għandna ndaħħluha s‑sospensjoni. 

ONOR. JUSTYNE CARUANA: L‑ammonizzjoni jiena naraha simpliċistika ħafna, fis‑sens li bniedem qed twiddbu. Bħal meta jkollna l‑petty cases u tmur quddiem maġistrat ...

MR SPEAKER: Imma jkun każ de minimis, mhux każ serju. 

ONOR. JUSTYNE CARUANA: Ammonizzjoni mhux biex nagħtu ammonizzjoni, jiġifieri n‑natura tal‑piena ma tridx tikkompara mal‑gravità tal‑każ? Jiena qed naraha sproporzjonata.

MR SPEAKER: Le le, mhux sproporzjonata għax jekk l‑outcome ikun daqshekk gravi .....

ONOR. JUSTYNE CARUANA: Wara li jkollok każ quddiem il‑kummissarju u każ quddiem il‑kumitat, imbagħad tmur għall-ammonizzjoni. 

MR SPEAKER: Ippermettili Onor. Caruana. Jekk ikollok każ li ma jkunx daqshekk gravi, allura tasal għall-ammonizzjoni. Meta jkun każ gravi ma tasalx sa ammonizzjoni, tasal – kif qal l‑Onor. Zammit Dimech – għas‑sospensjoni. 

ONOR. JUSTYNE CARUANA: Imma jekk inhu ħmerija se jasal sa stadju ta’ kumitat tal‑Kamra?

MR SPEAKER: Mela ma jasalx? Imma din mhux ħmerija! Għall-mod tal-kelma ngħidu ħmerija. Ikun hemm raġuni fejn wieħed għandu jiġi mċanfar, però ma jkunx hemm raġuni biżżejjed li għandu jiġi sospiż mill‑Kamra. Għaliex le? 

ONOR. FRANCIS ZAMMIT DIMECH: To be fair, hawnhekk qegħdin nitkellmu fuq persuni fil‑ħajja pubblika, jiġifieri ammonizzjoni mill‑Kamra kontra deputat mhix xi ħaġa ...

ONOR. JUSTYNE CARUANA: Jien għalija ammonizzjoni waħedha hekk ... 

ONOR. FRANCIS ZAMMIT DIMECH: Jien qed nitlob li jkun hemm il‑gradi ta’ wara, però lanqas qed immur fl‑estrem li ma jkollniex il‑minimum. Jiġifieri rrid a much higher punishment.

ONOR. JUSTYNE CARUANA: Imma hekk għandna l‑minimum biss.

ONOR. FRANCIS ZAMMIT DIMECH: Naqbel miegħek li m’għandux ikun hemm il‑minimum biss u għadni kif irrimarkajt li m’għandux ikun hemm il‑minimum biss. Dażgur li għandek raġun! 

ONOR. GEORGE VELLA: Ejja nieħdu każ ta’ membru parlamentari li qed ifalli regolari, il‑kummissarju jibgħat għalih, jiġbidlu l‑attenzjoni u jagħtih twiddiba, jgħidlu jien qed nagħtik ammonizzjoni għax ma tistax tibqa’ sejjer hekk.

ONOR. JUSTYNE CARUANA: Jien hawnhekk li qed nifhem mhux każ li jieqaf għand il‑kummissarju bħal petty case bħalma qed tgħid inti, imma każ li jmur għand il‑kummissarju u jsib il‑prima facie, imur għand il‑kumitat parlamentari u jagħmel ir‑rapport, imbagħad imur fil‑Kamra u jieħu ammonizzjoni. Jiġifieri l‑proċess fih innifsu, dak it‑tul iwassal għal ....

MR SPEAKER: Imma mhux l‑istess fil‑Qorti? Fil‑Qorti jkollok każ idum sena u fl‑aħħar il‑maġistrat jgħidlu: ‘Terġax!’.

ONOR. JUSTYNE CARUANA: Imma mbagħad ikollok każ sussegwenti ....

MR SPEAKER: Jista’ ikun hemm raġuni. Jien mhux qed ngħid illi ....

ONOR. GEORGE VELLA: Sakemm inħallu range ta’ sanzjonijiet minn ammonizzjoni għal sospensjoni, hemmhekk iva ...

MR SPEAKER: Ir‑range tinkludi l‑ammonizzjoni. 

ONOR. FRANCIS ZAMMIT DIMECH: Jiena naħseb li qegħdin naqblu. 

MR SPEAKER: Dan dwar il‑liġi qed nitkellmu, il-Kap. 113.

ONOR. FRANCIS ZAMMIT DIMECH: Jien ukoll ħadt ix‑shock li ma qrajtx biss il‑kelma “ammonizzjoni”. Jekk mal‑kelma “ammonizzjoni” inżidu gradi oħrajn ta’ piena iktar serja ....

MR SPEAKER: Mela għandu jiżdied ukoll dak li semmejna s‑sospensjoni taħt l‑Ordni Permanenti 60. 

ONOR. FRANCIS ZAMMIT DIMECH: Ma nafx jekk għandniex indaħħlu d-dekadenza għal każijiet gravi. Żgur li għandna ndaħħlu s‑sospensjoni. 

MR SPEAKER: Nistgħu ndaħħlu n‑naming f’waħda mill‑gradi.

ONOR. FRANCIS ZAMMIT DIMECH: Ejja nagħmlu a full range. 

ONOR. GEORGE VELLA: Imma mhux ammonizzjoni fiha nnifisha?

ONOR. JUSTYNE CARUANA: In‑name and shame le.

ONOR. GEORGE VELLA: In-naming huwa iktar serju, imma qed tammonih.

MR SPEAKER: Tista’ twassal għas‑sospensjoni.

ONOR. GEORGE VELLA: Tista’ twassal, imma ma twasslekx għas-sospensjoni. In-naming huwa grad ogħla.

MR SPEAKER: Qegħdin naqblu. Mela ndaħħlu r‑range kollha. Niġu għall‑aħħar biċċa. Qegħdin naqblu li se nikkonkluduha. 

ONOR. FRANCIS ZAMMIT DIMECH: Mhux se naqblu lkoll fuq il‑B(2)(a). 

MR SPEAKER: Ħalli niddeċiedu dwar dawn iż‑żewġ affarijiet żgħar. Fejn jidħol il‑parlamentari hija l‑plenarja li tiddeċiedi. Fejn jidħlu persuni oħrajn il‑kumitat jiddeċiedi.

ONOR. GEORGE VELLA: Jew jirreferi lill‑Principal Permanent Secretary.

MR SPEAKER: Dak ma jaqax taħtu. Mhux taħt kuntratt dan?

ONOR. GEORGE VELLA: Aħna qegħdin nitkellmu fuq segretarji tas‑segretarji parlamentari.

MR SPEAKER: Imma li jkunu fuq kuntratt Onor. Vella. Dawn mhumiex membri tas-Servizz Pubbliku, dawk jaqgħu taħt il‑Kummissjoni dwar is-Servizz Pubbliku. 

ONOR. GEORGE VELLA: Dawk jaqgħu taħt il-Kummissjoni dwar is-Servizz Pubbliku.

MR SPEAKER: Ma jaqgħux taħt il‑Kummissjoni dwar is-Servizz Pubbliku. Aħna konna għamilnieha ċara li dawk li huma taħt il‑Kummissjoni dwar is-Servizz Pubbliku jibqgħu hemmhekk. Dawk li ministru wara l‑elezzjoni għandu erba’ li jdaħħalhom fis‑segretarjat, dawk ma jaqgħux taħt il‑Kummissjoni dwar is-Servizz Pubbliku, dawk huma persuni li qegħdin fis‑segretarjat ....

ONOR. GEORGE VELLA: Dażgur li jaqgħu!

MR SPEAKER: Le, ma jaqgħux.

ONOR. JUSTYNE CARUANA: It‑2 fejn qed jgħid il‑kumitat permanenti jitlob lill‑Gvern jieħu dawk il‑passi neċessarji. Meta hawnhekk qed jingħad il‑kumitat permanenti jitlob lill‑Gvern, lill‑Gvern lil min? Minn min hu rappreżentat, mill‑Avukat Ġenerali jew mis‑Segretarju Permanenti?

MR SPEAKER: Jekk qed jirreferi għall‑Principal ..... 

ONOR. GEORGE VELLA: Jien għall‑PPS. 

MR SPEAKER: Hekk iva. Mela skużani, fhimtek ħażin jiena.

ONOR RYAN CALLUS: Jekk nista’ nagħmel punt, hawnhekk fosthom hawn inkluż ukoll il‑membri tas‑segretarjati. Forsi nistgħu niċċarawha. 

MR SPEAKER: Pereżempju xufiera tal‑ministri .... .

ONOR RYAN CALLUS: ... jew chief of staff. Għax hawnhekk milli nista’ nifhem jien, il‑kumitat permanenti jitlob lill‑Gvern. Importanti li din tkun azzjoni li trid tiġi esegwita, jiġifieri mhux rakkomandazzjoni.

MR SPEAKER: Le, dik hawnhekk qiegħda. Għax issa rridu noqogħdu attenti.

ONOR RYAN CALLUS: Ħalli ngħidlek għaliex. Għaliex allura se noħolqu distinzjoni bejn membru parlamentari li mbagħad irid joqgħod għad‑deċiżjoni tal‑plenarja u l‑ieħor li jekk tkun biss rakkomandazzjoni, jista’ jkollna sitwazzjonijiet fejn pereżempju l‑Ombudsman jiddeċiedi fuq każ, però l‑Gvern jista’ ma jimplimentax dik id‑deċiżjoni u allura naħseb li din l‑anomalija importanti li niċċarawha. 

MR SPEAKER: Araw naqblux ... peress li dawk għandhom kuntratt mal‑Gvern – jidhirli huwa renewable kull sena – imbagħad tidħol .....

ONOR. JUSTYNE CARUANA: L‑AG? 

MR SPEAKER: Inti kont semmejt .....

ONOR. JUSTYNE CARUANA: .... tal‑Industrial Relations Act.

MR SPEAKER: Mela tridx tidħol fiha mill‑ewwel?

DR DONATELLA FRENDO DIMECH: Minn dak li fhimt il‑bieraħ dawk li huma barra, dawn li huma regolati b’kuntratt u mhumiex civil servants, tapplika fil‑konfront tagħhom l‑Employment and Industrial Relations Act, tapplika l-EIRA. Imbagħad għall‑kumplament għandek il‑qafas regolatorju tas‑servizz pubbliku, id‑dixxiplina taħt l‑Att dwar l‑Amministrazzjoni Pubblika jew taħt ....

ONOR. FRANCIS ZAMMIT DIMECH: Naħseb l‑argument tal‑Onor. Callus huwa li mbagħad il‑Gvern ikun fid‑diskrezzjoni li ma jiħux il‑parir.

MR SPEAKER: Hekk hu. Naqblu, fhimtek. Il‑Kumitat għandu jingħata poter li fejn jidħlu il-persons of trust, għandu mhux jirrakkomanda, imma għandu jordna.

ONOR. RYAN CALLUS: Għax inkella se noħolqu distinzjoni bejn .... Aħna qegħdin naqblu li kull uffiċjal pubbliku .....

MR SPEAKER: Onor. Callus, il-punt tiegħek huwa ċar ħafna u jidher li qegħdin naqblu. Ħalli nagħmluha ċara. Fejn jidħlu każijiet ta’ persuni oħrajn, hemmhekk il‑kumitat se jkollu poter li jordna, mhux jirrakkomanda, pereżempju li tingħata ammonizzjoni, eċċ., jew inkella jordna li jiġi sospiż il‑kuntratt tax‑xogħol tiegħu, jew li jiġi tterminat il‑kuntratt tax‑xogħol tiegħu. Qegħdin naqblu. (Interruzzjonijiet) Il‑punt li għamel l‑Onor. Vella hu li lil min tirreferi u għandu raġun, għax jiena kont qed nifhmu ħażin. Jien kont qed immur għall‑Kummissjoni dwar is-Servizz Pubbliku. Imma issa qegħdin naqblu wkoll, Onor. Vella ‑ u dan huwa l‑punt – li ladarba l‑Parlament se jiddeċiedi fuq parlamentari wara li l‑kumitat jirrakkomanda, fil‑każ tal‑persuni l‑oħra li jkunu b’kuntratt li ovvjament mhux se jmorru quddiem il‑Parlament għax mhumiex parlamentari, il‑kumitat m’għandux jirrakkomanda, għandu jordna. Aħna dak li qegħdin ngħidu. U jordna lil min? Ovvjament jordna lil persuna li taħtha jiġi l‑kuntratt li semma’ l‑Onor. Vella. Niċċekkjaw l-EIRA ... Biex niftiehmu, dan kollu li qegħdin ngħidu issa se jsir draft legislation. Hemmhekk hemm pakkett li jinkludi ħafna affarijiet ....

ONOR. FRANCIS ZAMMIT DIMECH: Din se tkun liġi naturalment mill‑Uffiċċju tal‑Avukat Ġenerali. Minflok ‘bla preġudizzju għal’ jista’ jkollna li ‘tkun bi preġudizzju’, qed ngħidha b’nofs ċajta. Jiġifieri din tkun liġi speċifika li tipprevali l‑klawsola fuq il‑provvediment relattiv tal‑employment condition.
MR SPEAKER: Niċċekkjaw l-EIRA u niċċekkjaw kollox.

ONOR. FRANCIS ZAMMIT DIMECH: Mhux għall‑korrezzjoni u nofs battuta kienet? Jiġifieri mhux għax hemm xi ħaġa fil‑liġi attwali żżommna. Noqogħdu nilleġiżlaw għaliha.

ONOR. RYAN CALLUS: Se mai irridu nagħmlu li tidderoga minnha.

MR SPEAKER: Ovvjament mingħajr preġudizzju u bi preġudizzju wkoll. Niġu għall‑aħħar biċċa dwar min jappunta l‑kummissarju. Hemm żewġ options. Jew se jkun il‑mudell tal‑Ombudsman u tal‑Awditur Ġenerali u tad‑Deputat Awditur Ġenerali ... 

ONOR. FRANCIS ZAMMIT DIMECH: Totalment favur il-mudell tal-Ombudsman.

MR SPEAKER: ... jew inkella l‑mudell li jaħtru l‑Prim Ministru wara konsultazzjoni ..... Ma nafx x’taħsbu Onor. Caruana u Onor. Vella, għandna mmorru għall‑mudell li jinħatar mill‑Parlament bid‑due terzi? 

ONOR. GEORGE VELLA: Bid‑due terzi bla dubju. 

ONOR. JUSTYNE CARUANA: Jiena hekk assumejt.

ONOR. GEORGE VELLA: Jinnomina l‑Prim Ministru b’konsultazzjoni mal‑Kap tal‑Oppożizzjoni u jiġi approvat b’żewġ terzi biex ikollu security of tenure u jitneħħa wkoll biż‑żewġ terzi.

MR SPEAKER: Kollox sew, dik issa tidħol fil‑liġi. Kif qed jispjega tajjeb l‑Onor. Vella u jidher li hawn qbil, jiġi nnominat mill‑Prim Ministru wara li jkun hemm il‑konsultazzjoni mal‑Kap tal‑Oppożizzjoni, però jinħatar mill‑Kamra b’żewġ terzi ..... 

ONOR. FRANCIS ZAMMIT DIMECH: .... tal‑membri kollha li hija differenti minn żewġ terzi tal‑membri preżenti.

MR SPEAKER: Għaliex tal‑Ombudsman hija b’żewġ terzi tal‑membri preżenti.

ONOR. FRANCIS ZAMMIT DIMECH: Jien nippreferi of all members kif għandek fil‑judiciary .... Naħseb dik għandha tkun il‑formola kullimkien.

MR SPEAKER; Kollox sew, of all members. Issa din għandna quddiemna. Ara taqblux fuq il‑kompożizzjoni tal‑kumitat. Dwar tal‑Kummissarju ftehemna. Fuq tal‑kumitat hemm diversi mudelli, ovvjament li jippresjedi l‑iSpeaker, biss dwar il‑membri għandhom ikunu even, tnejn u tnejn jew tlieta u tnejn? Araw intom. Jekk tnejn u tnejn, ifisser li jkun hemm tnejn min‑naħa tal‑Gvern u tnejn min‑naħa tal‑Oppożizzjoni, u l‑iSpeaker, u f’każ ta’ casting vote ikollu jeżerċitah l‑iSpeaker, jew inkella l‑iSpeaker ma jkollu l‑ebda casting vote u jkun hemm tlieta min-naħa tal‑Gvern u tnejn min-naħa tal‑Oppożizzjoni, imma dawn huma mudelli li tridu taraw intom.

ONOR. FRANCIS ZAMMIT DIMECH: L-Ingilterra x’jagħmlu? Imma hawnhekk ma mxejniex tajjeb? Ejja nibqgħu kif aħna tnejn u tnejn u nafdaw fl‑iSpeaker.

ONOR. JUSTYNE CARUANA: Qed tipproponi li nibqgħu aħna?

ONOR. FRANCIS ZAMMIT DIMECH: Għaliex le?

MR SPEAKER: Naħseb li għandna nibqgħu tnejn u tnejn .... Naqblu Onor. Zammit Dimech u Onor. Vella? Tnejn u tnejn min-naħa tal‑Gvern u l‑iSpeaker f’każ ta’ casting vote ikun ..... 

ONOR. GEORGE VELLA: L‑iSpeaker bil‑casting vote jew jivvota xorta?

MR SPEAKER: Jekk ikun każ ta’ vote għax dawn ġeneralment ma jivvotaw qatt, jgħidu naqblu fuq hekk, naqblu fuq hekk ...

ONOR. GEORGE VELLA: Le, mhux ma jivvotaw qatt, imma f’każ li jkun hemm bżonn li jivvotaw l‑iSpeaker ikollu l‑vot jew biss casting vote?

MR SPEAKER: Jiena naħseb għandu jkollu biss casting vote għaliex jista’ ikun minn dawn l‑erba’ li jiġu 3-1, jekk jiġu ndaqs, ovvjament l‑iSpeaker għandu juża l‑casting vote u naħseb li hekk għandha tkun.

ONOR. GEORGE VELLA: Il‑fatt li jkollu dritt għall‑vot ma tagħmilx differenza f’dan il‑każ, għax, kif qed tgħid inti, jekk kemm‑il darba se jkun hemm spariġġ ma jidħolx fl‑istorja.

MR SPEAKER: Rari se jkun hemm pożizzjoni fejn ma jaqblux. Qed nitkellmu fuq il‑komportament. 

ONOR. GEORGE VELLA: L‑istess ħaġa tiġi.

MR SPEAKER: Se niftiehmu fuq data oħra. Però intom tifhmu li hawnhekk kien hawn id‑Deputy Attorney General, il‑punti ħarġu kollha .... Nirringrazzja lill‑istaff, lis‑Sur Ray Scicluna, Skrivan tal‑Kamra u lis‑Sinjorina Eleanor Scerri, Research Analyst, tar‑riċerka kbira u ħafna materjal li kellhom jagħmlu biex iwasslu dak. Dan id‑draft act sempliċement biex wieħed jieħu idea. Għaddejtu wkoll lill‑Avukat Ġeneralli biex imbagħad nagħsru kollox u noħorġu mudell fil‑jiem li ġejjin. Jiena kif ikolli d‑draft – u qed niġi infurmat li bejn is‑6 u s‑7 ta’ Diċembru ikolli d‑draft – ngħaddilkom kopja, biex imbagħad sal‑15 ta’ Diċembru nkun nista’ nippreżentaha lill‑Kamra. 

Grazzi lil kulħadd. M’għandniex għalfejn nerġgħu niltaqgħu issa. Kemm nagħtikom id‑draft copy. Jekk ikun hemm bżonn nerġgħu niltaqgħu.

Fis-5.57 p.m. il‑Kumitat ikkonkluda.


